DAWNSIO GWERIN 9

Pwyllgor Dawnsio Gwerin

Cofnodion Cyfarfod Nos Lun, Chwefror 2il, 2004 am 6.30pm yn Ysgol Gyfun Llangefni

Presennol : - Owen Huw Roberts, Ann Jones, Catrin Owen, Sheelagh Edwards, 



     Huw Roberts, Gareth Hughes a Sioned Ann Jones

Ymddiheuriadau : - John Idris Jones, Mair Eleri Jones, Islwyn Williams a Gareth Hayhoe

1. Croesawyd pawb i’r cyfarfod gan Mr Owen Huw Roberts. 

2. Nodwyd fod Mr Gareth Jones wedi ymddiswyddo fel ysgrifennydd oherwydd galwadau ychwannegol yn ei waith ac felly bod angen ethol Ysgrifennydd yn ogystal â Chadeirydd. Cytunodd Mr Owen Huw Roberts i fod yn Gadeirydd a Sioned A Jones i fod yn Ysgrifennydd.

3. Y Neuadd Ddawns  Cafwyd trafodaeth gyda Sheelagh Edwards. 


i ) Bydd angen 3 i Stiwardio pob Rhagbrawf – mae sawl un wedi rhoi ei enw eisoes. 


ii) Awgrymwyd cynnal Twmpath yn ystod wythnos yr Eisteddfod -  gwneir hyn os bydd    

                cyfle. 


iii) Wedi gweld y Neuadd gallwn ystyried sut i’w haddurno. 

4. Mae’r gystadleuaeth ‘cyfeilio’ i’w chynnal yn y ‘Neuadd Offerynnol’. Awgrymwyd gofyn i  Dawnswyr Môn i ddawnsio gyda’r cystadleuwyr cyn belled bod yno ddigon o le.

5. Y Seremonïau  Bydd cyfle yn ystod yr wythnos cyn yr Eisteddfod i ymarfer yn y Pafiliwn. Mr.Owen Huw Roberts i roi gwybod i Sheelagh Edwards beth fydd ei angen ar gyfer y tair seremoni, - pa offerynnau a chynllun llwyfan. Mae’n arferiad i’r Dawnswyr gyflwyno rhodd fechan i’r prif lenor yn ystod y seremoni, – Mr Owen Huw Roberts a’r rhai sy’n helpu gyda’r hyfforddi i sôn wrth yr ysgolion perthnasol, Aelwyd Rhosmeirch a Theatr Ieuenctid Môn.

6. Codi Arian 

 
Mae £343 yn y banc gyda tua £75 i ddod yn dilyn Twmpath gan Dawnswyr Môn ar y cyd 
gyda’r Dysgwyr. Addawyd £50 yn rhodd gan Mr.Gareth Hayhoe.


i)  Mae Dawnswyr Môn wedi rhoi addewid o gyfran o’r hyn gânt hwy wrth gasglu ar y


stryd yn ystod eu Gŵyl Fai eleni, os bydd y cais am ganiatad yn gadarnhaol.


ii) Cynnigiwyd cynnal raffl yn Eisteddfodau Dawnsio Cylch Cefni a’r Sir. Yr


ysgrifennydd i wneud  ymholiadau.


iii) Awgrymwyd cynnal sesiynau offerynnol a chasglu arian yn ystod gwyliau’r Pasg. Yr


ysgrifennydd i wneud ymholiadau gyda ‘Pringles’ Llanfairpwll, Canolfan Arddio Holland 
Arms a Tesco Bangor.

7.
Cyfarfod Nesaf : - Nos Lun, Mawrth 8fed yn Ysgol Gyfun Llangefni am 6.30pm.

